
Dragi sportaši i sportski radnici, 

Preostalo nam je 22 dana do početka Olimpijskih 
igara “Tokyo 2020”. U vrlo otežanim uvjetima, 
OO BiH ulazi u finalne pripreme odlaska naše 
delegacije na Olimpijske igre. Vakcinacija i 
revakcinacija kvalifikovanih i potencijalnih 
učesnika je završena, stoga još jednom 
upućujemo tople riječi zahvale Ministarstvu 
civilinih poslova i Sveučilišnoj kliničkoj bolnici u 
Mostaru, koji su prepoznali značaj vakcinacije BiH 
tima i olakšali odlazak i učešće na Olimpijskim 
igrama naših najvećih ambasadora u svijetu – 
bosanskohercegovačkih olimpijaca.

Međunarodni Olimpijski odbor i Organizacioni odbor OI Tokyo 2020 čine nevjerovatne 
napore da OI budu bezbijedne i sigurne za sve učesnike, što naravno ima svoju cijenu, 
a to je u potpunosti ograničeno kretanje tokom Igara i smanjen kapacitet gledalaca. 
Stoga vas pozivamo da pratite naše sportaše na OI putem dostupnih online kanala 
OO BiH, i podržite ih u ovim vrlo zahtjevnim okolnostima.

Dok čekamo početak najvećeg sportskog događaja, naši sportaši nižu fenomenalne 
uspjehe. Ženska košarkaška reprezentacija je ispisala historiju bh. sporta osvojivši 
peto mjesto na EuroBasket-u, ali možda ponajviše osvojivši srca svih u Bosni i 
Hercegovini. Moramo istaći da je Olimpijski odbor BiH odlučio dodijeliti “Team 
support grant” upravo Ženskoj košarkaškoj reprezentaciji i to onda kada su se 
kvalifikovali za Euro 2021, u vrijednosti od 100.000 USD. Njihov uspjeh - plasman na 
5. mjesto na EuroBasketu i plasman na kvalifikacije za Svjetsko prvenstvo 2022 nas 
čini ponosnim, i potvrđuje da smo napravili odličnu procjenu, jer će im ova sredstva 
pomoći da se što bolje pripreme za predstojeća takmičenja. A možda se vidimo i na 
OI “Paris 2024”.

No, to nije sve od naših reprezentativki. Slavili smo i plasman Ženske odbojkaške 
reprezentacije na Europsko prvenstvo. Da naša radost bude veća, naše odbojkašice 
su osvojile i CEV Srebrenu ligu, i naredne godine ćemo ih pratiti u CEV Zlatnoj ligi.

Odlične vijesti nam stižu iz Rukometnog saveza Bosne i Hercegovine, naša 
muška Rukometna reprezentacija plasirala se na Europsko prvenstvo 2022.  
 
23. lipnja proslavili smo Dan olimpizma. Opština Teslić je bila odličan domaćin, 
okupivši više od 150 djece koji su imali priliku okušati se u 8 sportova zajedno sa 
našim olimpijcima i vrhunskim sportašima. Zaista je tog dana sve odisalo duhom 
Olimpizma, šireći značaj Olimpijskih vrijednosti prijateljstva, izvrsnosti, poštovanja.  
 
Na kraju, poželimo sreću našim olimpijcima na predstojećim Igrama, 
uvjereni da će dati sve od sebe da ostvare svoje najbolje rezultate i dostojno 
predstave Bosnu i Hercegovinu na najvećoj sportskoj manifestaciji! 

CITIUS, ALTIUS, FORTIUS!!!

OLIMPIJSKI KOMITET BOSNE I HERCEGOVINE SLAVI 29 GODINA OD OSNIVANJA

Olimpijski komitet Bosne i Hercegovine osnovan 
je 04. juna 1992. godine u Sarajevu. Tog, za 
bosanskohercegovački sport historijskog dana, 
istaknuti sportisti i sportski radnici, predstavnici 
20 saveza olimpijskih sportova, uprkos ogromnim 
ratnim teškoćama, održali su Osnivačku skupštinu i u 
prvi Izvršni komitet izabrali Mirzu Delibašića, Mirsada 
Fazlagića, Čedu Gojkovića, Ahmeda Karabegovića, 
Dragana Nožicu, Antu Raosa, Mehmeda Sokolovića, 
Miroslava Šipeka i Katicu Šporer. Za prvog predsjednika 
Olimpijskog komiteta biran je Stjepan Kljuić, a za 
potpredsjednika Uglješa Uzelac.

Nakon utemeljenja, OKBiH je, kao pridruženi član, već 23. jula primljen pod okrilje 
Međunarodnog olimpijskog komiteta, što je, dva dana kasnije, omogućilo našim 
prvim olimpijcima da se pod zastavom BiH pojave u svečanom defileu na Olimpijskim 
igrama u Barceloni 1992. Bez obzira na skromne rezultate desetočlane ekipe ovo je 
bila zlatna pobjeda našeg sporta, kojom je otvoren put do punopravnog članstva u 
MOK-u 24. septembra 1993.

Međutim, punopravno članstvo nije automatski riješilo sve probleme, jer su se u 
praksi odvijale određene aktivnosti, suprotne odredbama Olimpijske povelje, koje 
su kočile objedinjavanje olimpijskih snaga u zemlji. Značajan korak u otklanjanju 
tih prepreka načinjen je 28.07.1999., kada je, pod pokroviteljstvom MOK-a, potpisana 
Lozanska deklaracija, na osnovu koje je 08.12.2002. izvršen upis Olimpijskog 
komiteta Bosne i Hercegovine u registar Ministarstva pravde Bosne i Hercegovine. 
Time je završen proces konačnog ujedinjenja cjelokupnog sportskog sistema BiH, 
a OK BiH konstituisan je u najviše sportsko tijelo države Bosne i Hercegovine. To je 
omogućilo sportistima da kroz svoje matične federacije uđu u zajedničke lige i da 
BiH na Olimpijskim igrama 2000. u Sidneju prvi put ima jedinstven bh. tim.

Historija Igara bilježi da su naši prvi olimpijci u Barceloni 1992. bili atletičari Zlatan 
Saračević, Mirsada Burić, Kada Delić i Dragan Mustapić, streljačica Mirjana Horvat, 
džudista Vlado Paradžik, plivači Anja Margetić i Janko Gojković, kajakaš Aleksandar 
Đurić i dizač tegova Mehmed Skender. Od tada OK BIH je učesnik svih Olimpijskih 
Igara.

OI Atina 2004, Grčka ZOI Nagano 1998, Japan

“TEAM SUPPORT GRANT” ZA ŽENSKU KOŠARKAŠKU REPREZENTACIJU BIH

Olimpijski komitet Bosne i 
Hercegovine je putem projekta 
Olimpijske solidarnosti 
Međunarodnog olimpijskog 
komiteta  obezbijedio „Team 
Support Grant“ za Žensku 
košarkašku repezentaciju BiH 
koji će se koristiti naredne 4 
godine, sa ukupnim iznosom 
od 100.000,00 USD, a sredstva 
će biti operativna na godišnjem 
nivou po 25.000 USD. 

Čelnici Olimpijskog komiteta BiH, predsjednik Marijan Kvesić, potpredsjednik prof.
dr Izet Rađo i generalni sekretar dr sci. Said Fazlagić, primili su u Olimpijskom 
komitetu BiH delegaciju Košarkaškog saveza BiH, predsjednika Mirzu Teletovića, 
člana Nadzornog odbora KS BIH i člana IK OK BiH mr.sci.dr Nihada Selimovića, 
generalnog sekretara Amera Čolana, tim menadžera Ženske reprezentacije BiH 
Raziju Mujanović i kapitena Ženske reprezentacije BiH Milicu Deuru.

Sredstva i podrška iz ovog Granta Ženskoj seniorskoj košarkaškoj Reprezentaciji 
BiH će u određenoj mjeri riješiti osnovne finansijske probleme vezane za pripreme 
i učešća na najprestižnijim evropskim takmičenjima i trening kampovima, a sve u 
cilju kvalifikacije Ženske košarkaške reprezentacije BiH za Olimpijske igre „Paris 
2024“.

„Ženska košarkaška reprezentacija BiH je ovu vrstu podrške zaslužila svojim 
napornim radom i izvrsnim nastupima i plasmanom na Evropsko prvenstvo koje 
se održalo ove godine u Španiji i Francuskoj. Možemo slobodno reći da OK BIH u 
kontinuitetu podržava košarkaški sport u BiH. Prisjećanja radi, OK BiH je putem 
istog Granta podržao Mušku seniorsku 
košarakašku reprezentaciju BiH (2009.-
2012. godina i 2013.-2016. godina). Također 
je putem Kontinentalnog granta 2015. i 
2017. godine podržao kadetsku Košarkašku 
reprezentaciju BiH,  koji su nam se odužili 
osvajanjem prve zlatne timske medalje 
sa ‘EYOF-a Tbilisi 2015’ i titulom Prvaka 
Evrope“, rekao je predsjednik OK BiH 
Marijan Kvesić.

Vijest u cjelosti možete pročitati ovdje.

Ovom prilikom izjave za OK BiH su dali Mirza Teletović, predsjednik Saveza, Razija 
Mujanović, tim menadžer i Milica Deura, kapiten reprezentacije, a iste možete 
pogledati klikom na njihova imena.

https://okbih.ba/bs/novosti/olimpijski-komitet-bih-obezbijedio-100000-usd-zenskoj-kosarkaskoj-reprezentaciji-bih/1621
https://www.youtube.com/watch?v=Kr2XgW8uUyw
https://www.youtube.com/watch?v=lA7FXIwaC7w
https://www.youtube.com/watch?v=lA7FXIwaC7w
https://www.youtube.com/watch?v=qijagKis7bA

AMBASADOR JAPANA U POSJETI OLIMPIJSKOM KOMITETU BOSNE I HERCEGOVINE

Delegacija Ambasade Japana u BiH, 
predvođena NJ.E. Ambasadorom Ito 
Makoto posjetila je Olimpijski komitet 
Bosne i Hercegovine. 

Predsjednik Olimpijskog komiteta 
Bosne i Hercegovine, gospodin Marijan 
Kvesić, potpredsjednik prof. dr Milanko 
Mučibabić te generalni sekretar OK BiH 
dr sci. Said Fazlagić i generalni sekretar 
POK BiH Osman Handžić, ugostili su 
ambasadora Japana u Bosni i Hercegovini 
NJ.E. ITO Makoto, šeficu odjela za kulturu 
i PR, YOSHIDA Chisato i šefa odjela za 
ekonomsku saradnju, TANAKA Kiyotaka.

Kroz ugodan razgovor i razmjenu 
aktuelnosti, NJ.E. Ambasador je informisao čelnike OK BiH da Tokio 2020 finalizira 
sve završne pripreme i da su spremni za početak Igara. Ovom prilikom, NJ.E. 
Ambasador Ito Makoto je uručio postere koje su napravila djeca Japana. Posteri 
su napravljeni u okviru radionice bh. kulture koja je organizovana u gradu Iwaki 
(prefektura Fukushima). Kroz ovu radionicu djeca su upoznala našu zemlju i kulturu, 
dosadašnje rezultate bh. sportista na svjetskim takmičenjima, te su u okviru iste 
pisali navijačke poruke učesnicima predstojeće Olimpijade.

Predsjednik OK BiH, gosp. Marijan Kvesić se zahvalio na poklonu, ukazanoj pažnji, 
interesovanju i posvećenosti djece Japana da iskažu prijateljstvo i dobrodošlicu 
bh.timu na Olimpijske igre. Gosp. Kvesić je upoznao NJ.E. Ito Makoto-a da će OK 
BiH obilježiti 30 dana do početka OI Tokyo 2020 na simboličan dan - Olympic 
Day, koji će se ove godine održati u Tesliću, te će 150 djece uz demostratore imati 
priliku da se oproba u 8 sportova. Predsjednik Kvesić je pozvao NJ.E. Ambasadora 
Japana da se pridruži na svečanom otvaranju ove manifestacije koja ujedno slavi 

olimpizam i obilježava 30 dana do 
OI Tokio, što je NJ.E. Ito Makoto sa 
oduševljenjem prihvatio.

Pored navedenog, predsjednik 
Kvesić je informisao da su 
imunizacija i cjelokupne pripreme 
bh. tima i delegacije u završnoj fazi 
i da se OK BiH raduje zajedničkoj 
pobjedi Olimpijskih vrijednosti i 
Olimpijskog duha.

Na dan osnivanja Modernih 
olimpijskih igara, u organizaciji  
Olimpijskog komiteta Bosne i 
Hercegovine i Opštine Teslić 
proslavljen je Olympic Day. 
Olimpijski komitet BiH, sada 
već tradicionalnu proslavu 
diljem Bosne i Hercegovine 
odlučio je da 2021. godine 
organizuje u Opštini Teslić.

Olympic Day je otvorio 
Predsjednik Olimpijskog 
komiteta BiH, g. Marijan 
Kvesić, uz prisustvo 
potpredsjednika OK BiH, prof.

dr. Milanka Mučibabića, Japanskog ambasadora u BiH NJ.E. Ito Makoto, Pomoćnik 
ministra za sport u Ministarstvu porodice, omladine i sporta RS Maria Đurana i 
načelnika Opštine Teslić dr Milana Miličevića.

„Olympic Day je sjajan podsjetnik da sport može da nas ujedini i učini svijet mnogo 
boljim mjestom za nas sve. Posebno ove godine Olimpijske igre „Tokyo 2020“ šalju 
jaku poruku, a to je poruka zajedništva. Danas okupljeni zajedno prisjećamo se 
olimpijskih vrijednosti, ali i dijelimo osjećaj solidarnosti i optimizma koji u svima 
nama budi sport“, poručio je predsjednik OK BiH, g. Marijan Kvesić.

NJ.E. Ito Makoto je podijelio radost da može zajedno sa bh mladima proslaviti Olympic 
Day, koji također označava 30 dana do početka OI „Tokyo 2020“. Ambasador Japana 
u BiH poželio je puno sreće bh. olimpijcima koji će se takmičati na OI „Tokyo 2020“, 
naglasivši da je sve spremano za sigurne Olimpijske igre u Tokiju.

Više o Olimpijskom danu u Tesliću, pročitajte ovdje.

OLIMPIJSKI KOMITET BOSNE I HERCEGOVINE PROSLAVIO DAN OLIMPIZMA│VIDEO

https://okbih.ba/bs/novosti/olimpijski-komitet-bosne-i-hercegovine-slavi-dan-olimpizma/1665
https://www.youtube.com/watch?v=_OqHq0SKZMI

NOVA ADRESA MEĐUNARODNOG OLIMPIJSKOG KOMITETA

Službena adresa Međunarodnog 
olimpijskog komiteta (MOK) 
promijenjena je u skladu sa novim 
sjedištem institucije - Olimpijskom 
kućom, koja je otvorena u junu 2019.

Nova poštanska adresa MOK-a, koju 
je službeno imenovao grad Lozana, 
je sljedeća:

Međunarodni olimpijski komitet, 
Maison Olympique, 1007 Lozana, 
Švajcarska.

Navedena adresa zamjenjuje prethodnu - Château de Vidy - gdje je 12 uposlenika 
MOK-a prvi put stiglo 1968. godine. Château, dio Olimpijske kuće, i danas je u funkciji 
i omogućava prostorije za sastanke i uredski prostor za članove Olimpijskog pokreta.
U junu 2019. godine inauguracijom Olimpijske kuće obilježena je 125. godišnjica 
MOK-a, koji je 23. juna 1894. osnovao Pierre de Coubertin. Ovom prilikom predsjednik 
MOK-a Thomas Bach opisao je Olimpijsku kuću kao „dom cijelog olimpijskog 
pokreta“.

Predsjednik Bach je rekao: „Kada smo krenuli u ovaj projekt za izgradnju novog 
doma, željeli smo da to bude više od obične poslovne zgrade. Željeli smo okupiti 
sve, Olimpijsku porodicu i svo osoblje MOK-a, pod jednim krovom. U tom smislu, 
Olimpijska kuća je izraz našeg jedinstva.” Danas dodaje: „Drago mi je što se to sada 
odražava u našem službenom obraćanju i želim da izrazim zahvalnost gradu Lozani 
što nam je to omogućeno.“

Više možete pročitati OVDJE.

https://okbih.ba/bs/novosti/nova-adresa-medunarodnog-olimpijskog-komiteta/1633

Gotovo 2000 sportista i olimpijskih 
predstavnika se registrovalo za učešće 
na 10. izdanju Međunarodnog foruma 
sportaša (IAF), koji se prvi put virtuelno 
održao 26. i 27. maja.

U sklopu ovogodišnjeg izdanja 
organizovane su dvije plenarne sesije od 
14 do 17h. Obje sesije prenosile su se uživo 
na Athlete365. IAF organizira Komisija 
sportista Međunarodnog olimpijskog 
komiteta, kojom predsjedava olimpijska 
prvakinja Kirsty Coventry. Više 
informacija potražite OVDJE.

10. MEĐUNARODNI FORUM SPORTAŠA
UČEŠĆE REKORDNOG BROJA PREDSTAVNIKA SPORTISTA

SPIROS KAPRALOS JE NOVI PREDSJEDNIK EVROPSKIH OLIMPIJSKIH KOMITETA

Prvi dan zasjedanja Generalne skupštine 
EOK-a u Atini, danas je izabran novi 
Predsjednik Evropskih olimpijskih 
komiteta, gosp. Spiros Kapralos (Spyros 
CAPRALOS) dugogodišnji predsjednik 
Olimpijskog komiteta Grčke, član IK EOK-a 
i olimpijac u vaterpolu.

Gospodin Kapralos je izabran većinskim 
brojem glasova sa ukupno 34 glasa u 
odnosu na protivkandidata gosp. Nielsa 
Nygarad-a koji je imao 16 glasova. Za 
potpredsjednicu je izabrana gđa Daina 

Gudzineviciute, olimpijska šampionka u streljaštvu, predsjednica Nacionalnog 
olimpijskog komiteta Litvanije i članica Međunarodnog olimpijskog komiteta.

Na zasjedanju Generalne skupštine 
Evropskih olimpijskih komiteta 
u Atini prisustvuju gosp. Marijan 
Kvesić, predsjednik Olimpijskog 
komiteta Bosne i Hercegovine 
i dr sci. Said Fazlagić, generalni 
sekretar Olimpijskog komiteta 
Bosne i Hercegovine. Nakon sjednice 
Skupštine, upriličeno je obilježavanje 
50. godišnjice Evropskih olimpijskih 
komiteta.

Čitavu vijest možete pročitati OVDJE. 

https://okbih.ba/bs/novosti/10-medunarodni-forum-sportasa-ucesce-rekordnog-broja-predstavnika-sportista/1635
https://okbih.ba/bs/novosti/eok-izabrano-rukovodstvo-za-mandat-2021-2025/1652


NEWSLETTER
OLIMPIJSKOG KOMITETA BIH No. 8, maj/ juni 2021.

9

ZIMSKE OLIMPIJSKE IGRE SARAJEVO 1984 SA PONOSOM ZAUZIMAJU SVOJE 
MJESTO U OLYMPIC LEGACY HUB-U 

Olimpijsko naslijeđe predstavlja među ostalim i dugoročne koristi Olimpijskih igara 
za Grad koji je bio domaćin Igara, za njegove građane, te za cjelokupni Olimpijski 
pokret. Bitno je naglasiti da se ove koristi manifestuju prije, tokom, ali i poslije 
Olimpijskih igara.  

Kao domaćin XIV Zimskih olimpijskih igara, Sarajevo je pronašlo i svoje mjesto u 
novom Olympic Legacy Hub-u.

Neke od priča koje možete pročitati su: 

“Sarajevo 1984: Netaknuti identitet i 
ponos” - priča o Olimpijskim borilištima;

“Feniks se uzdiže iz pepela” - priča o 
obnovljenom Olimpijskom muzeju; 

“Događaj kojeg se treba sjećati” - priča 
o likovnim radionicama Olimpijskog 
naslijeđa; 

I mnoge druge...

Sa ponosom baštinimo našu Olimpijsku historiju i čuvajmo sjećanje na legendarne 
XIV Zimske olimpijske igre Sarajevo 1984.

https://olympics.com/ioc/legacy/sarajevo-1984-legacy 

NEDŽAD HUSIĆ SE KVALIFIKOVAO NA OLIMPIJSKE IGRE TOKIO 2020!!!

Bosna i Hercegovina imat će predstavnika na Olimpijskim 
Igrama u Taekwondou! Nedžade, dobrodošao u #BHTeam 
OI Tokio 2020!

Na kvalifikacionom turniru koji se održao u Sofiji, Nedžad 
Husić ostvario je tri pobjede i plasman u finale, a samim 
tim i normu za nastup na Olimpijskim Igrama u Tokiju.

Ovim rezultatom Nedžad se pridružio bh. timu OI 
Tokyo 2020 sa samo 19 godina. Više o Nedžadovom 
putu i očekivanjima na predstojećim Igrama možete 
čuti u podcastu. Upućujemo iskrene čestitke Nedžadu, 
trenerima i Taekwondo savezu BiH!

 PREDSTOJEĆA TAKMIČENJA • TOKIO 2020

Olimpijski komitet Bosne i Hercegovine je do sada realizovao tri epizode podcasta 
“Road to Tokyo 2020”. U susret Olimpijskim igrama razgovarali smo sa našim 
olimpijcima, članovima BiH delegacije OI Tokyo 2020.

U prvoj epizodi mogli ste pogledati interesantan razgovor sa našim najboljim 
atletičarom Amelom Tukom, u drugoj epizodi sa mladim taekwondoistom Nedžadom 
Husićem, njegovim trenerom i ocem Harisom Husićem, u trećoj sa našom najboljom 
džudistkinjom Larisom Cerić i u četvrtoj sa Mesudom Pezerom, bacačem kugle.

Ukoliko još uvijek niste pogledali, to možete učiniti klikom na fotografije ispod.

PREDSTAVLJAMO PODCAST OLIMPIJSKOG KOMITETA BIH “ROAD TO TOKYO 2020” 

https://www.youtube.com/watch?v=kOpIceknE9M
https://www.youtube.com/watch?v=WWACYn3yoXo
https://www.youtube.com/watch?v=oSXYnnvpK6w
https://youtu.be/JS9miFZYFCQ

U proteklom periodu, Međunarodni olimpijski komitet (MOK), Međunarodni 
paraolimpijski komitet (IPC) i Organizacioni odbor olimpijskih i paraolimpijskih igara 
Tokio 2020 (Tokio 2020) objavili su dva izdanja Tokio 2020 Priručnika, sa verzijom za 
sportiste, zvaničnike timova, Olimpijsku i Paraolimpijsku porodicu. Novi priručnici 
pružaju konkretnije detalje o kontramjerama koje će obezbijediti sigurne i uspješne 
Igre za sve učesnike kao i stanovnike Tokija i Japana. 

Priručnici su razvijeni kontinuiranim 
radom Radne grupe za sve partnere, 
koja uključuje Vladu Japana, Vladu 
Grada Tokija, OO Tokio 2020, IOC, IPC, 
SZO i neovisne stručnjake i organizacije 
iz cijelog svijeta.

Treću verziju Priručnika možete preuzeti 
klikom na sliku.

TREĆE IZDANJE TOKIO 2020 PRIRUČNIKA ZA SPORTISTE I ČLANOVE TIMOVA

PRIPREME ZA OI “TOKYO 2020” - VAKCINACIJA BH TIMA 
Nakon višemjesečnog zalaganja Olimpijski komitet Bosne i Hercegovine zajedno 
sa Ministarstvom civilnih poslova Bosne i Hercegovine je omogućio vakcinisanje 
sportistima i članovima delegacije – potencijalnim i sigurnim učesnicima Olimpijskih 
igara “Tokyo 2020”. Sportisti, treneri i članovi delegacije, koji su se odazvali pozivu, 
vakcinisani su Pfizer cjepivom protiv COVID-19 u Sveučilišnoj kliničkoj bolnici u 
Mostaru.

Predsjednik OK BiH, g. Marijan Kvesić se zahvalio Ministarstvu civilnih poslova 
Bosne i Hercegovine i Sveučilišnoj kliničkoj bolnici u Mostaru, što su obezbijedili 
imunizaciju bh. tima. “Ovo će zasigurno doprinijeti bezbjednijem učešću sportista, 
trenera i članova delegacije na OI Tokyo 2020”, istakao je predsjednik Kvesić.

Vakcinisani sportisti su istakli da 
vakcinacija sportista, posebno u 
kontaktnim sportovima, predstavlja 
psihičko olakšanje pred odlučujuća 
takmičenja i pripreme za odlazak na 
Igre.

Vakcinisanje je dobrovoljno i ne 
predstavlja uslov za učešće na OI 
Tokyo 2020, ali na ovaj način Olimpijski 
komitet Bosne i Hercegovine želi 
omogućiti bh. timu bezbjedan odlazak 
i boravak na Igrama, što je u sklopu sa 
pripremnim aktivnostima OK BiH za 
učešće na najvećem višesportskom 
međunarodnom takmičenju.

https://gtimg.tokyo2020.org/image/upload/production/mlmqnsphtv47sw0ftwbl.pdf

U jednom od svojih obraćanja Predsjednik Međunarodnog olimpijskog komiteta 
Thomas Bach je istaknuo „Samo je još 65 dana do ceremonije otvaranja i sada smo vrlo 
fokusirani na završnu fazu. Sportisti iz cijelog svijeta zahvalni su Japanu na marljivim 
pripremama i raduju se bezbjednim i sigurnim Olimpijskim i Paraolimpijskim igrama 
gdje konačno mogu zablistati,“ dodavši da je čak 75 posto stanovnika Olimpijskog 
sela već vakcinisano ili je osiguralo vakcinaciju. To dobar razlog i znak da će ta brojka 
biti znatno veća od 80 posto u vrijeme Igara.

Zajedno sa japanskim partnerima i prijateljima, Tokyo 2020 i MOK sada ulaze u 
završnu operativnu fazu Olimpijskih i Paraolimpijskih igara Tokio 2020. Sve vrijeme 
cilj je bio organizovati bezbjedne i sigurne olimpijske igre, a na ostvarenju ovog cilja 
MOK radi u uskom partnerstvu sa japanskim kolegama.

TOKYO 2020 I MOK U ZAVRŠNOJ FAZI OPERATIVNE PRIPREME OLIMPIJSKIH IGARA

BIH KOŠARKAŠKI SUDIJA NA OLIMPIJSKIM IGRAMA “TOKYO 2020”

Veliku čast da sudi na najvećem višesportskom 
međunarodnom događaju Olimpijske igre “Tokyo 
2020” dobio je naš najbolji košarkaški sudija Ademir 
Zurapović.

O stručnosti i profesionalizmu našeg sudije govore 
i podaci da je Zurapović sudio osam utakmica na 
Svjetskom prvenstvu u Kini, uključujući i duel za treće 
mjesto između Francuske i Australije. U februaru 
2021. godine Zurapović je sudio i Finalni meč FIBA 
Interkontinentalnog kupa, te je bio sudija na osam 
Evropskih prvenstava.

Slika – izvor: bhbasket.ba

https://www.bhbasket.ba/

NOVI SPORTOVI NA EVROPSKIM IGRAMA KRAKOV - MALOPOLSKA 2023 
PADEL, TEQBALL I STONI TENIS

Evropski olimpijski komiteti (EOK) su objavili da 
su brzorastući sportovi padel i teqball dodani u 
program za treće izdanje Evropskih igara, koje 
će se održati u Poljskoj 2023. godine.

Ovo će biti prvi put da se padel pojavljuje 
na velikom multi-sportskom događaju od 
formiranja Međunarodne federacije padel-a 
(IFP) u Madridu 1991. godine. Ovaj sport se igra 
u preko 90 zemalja širom svijeta, s najvećim 
brojem sljedbenika u Evropi i Južnoj Americi, 

posebno Argentini i Španiji. Međunarodna federacija padel (FIP) trenutno ima 51 
članicu - nacionalnu federaciju padela. Padel je kombinacija tenisa i skvoša. Obično 
se igra u parovima na zatvorenom, oivičenom terenu, koji je veličine 1/3 teniskog 
terena. Lopta se može odbiti od bilo kojeg zida, ali samo jednom može pogoditi 
podlogu prije nego što je vraćena. Poeni se postižu kada se lopta dva puta odbije na 
terenu takmičara.

Teqball je sport zasnovan na fudbalu koji 
se igra na posebno zakrivljenom stolu 
(Teq stol), teqball privlači novu generaciju 
sportista i ljubitelja amatera poznatih 
kao teqers. Od stvaranja teqball-a 2012. 
godine, Poljska je organizovala brojna 
teqball takmičenja i sport se pokazao 
popularnim u cijeloj zemlji. Uključivanje 
teqball-a u program Evropskih igara još 
je jedan pozitivan korak naprijed za ovaj 
brzorastući sport. 

Tokom mjeseca juna, EOK je objavio da 
je stoni tenis također uključen u sportski 
program narednih Evropskih igara, i do sada 
listu čini 18 sportova.

Izvor tekst i foto: eurolympic.org

EI KRAKOV - MALOPOLSKA 2023

https://www.eurolympic.org/news/

BH • TEAM

Bosna i Hercegovina je 
oduvijek bila rasadnik 
svjetski poznatih 
košarkaša i košarkašica. 
Mirza Delibašić, Razija 
Mujanović, Ratko 
Radovanović, Bogdan 
Tanjević, Sabit Hadžić, 
Slađana Golić, Svetislav 
Pešić, Mara Lakić, Nenad 
Marković, Mirza Teletović, 
Vesna Bajkuša... samo 
su neka od proslavljenih 

bosanskohercegovačkih košarkaških imena koja su diljem svijeta proslavljali pobjede i 
ostavljali dubok trag u istoriji košarkaškog sporta. Njihovim utabanim stazama ovih dana 
zakoračile su najbolje bh. košarkašice. Na nedavno završenom Evropskom prvenstvu, 
selekcija naše države je zauzela senzacionalno 5. mjesto ostavivši iza sebe košarkaške 
velesile poput Rusije, Španije, Italije...Bilo je potrebno da prođe više od 20 godina, pa da se 
bosanskohercegovačka zastava opet zavijori na završnici najvećeg evropskog takmičenja u 
ženskoj košarci. Predvođeni selektorom Goranom Lojom i legendarnom Razijom Mujanović 
koja obnaša funkciju tim menadžera, popularne Zmajice su pokazale snažan karakter, 
hrabro se noseći sa najboljim evropskim selekcijama poput Belgije, Francuske, Turske. Ne 
samo da su osvojila srca svih Bosanaca i Hercegovaca, već su svojim igrama, zalaganjem 
i srčanošću privukle pažnju i simpatije svih zaljubljenika u košarku širom Evrope i svijeta. 
Osvajanjem 5. mjesta na ovogodišnjem Eurobasketu, naša selekcija je, pored toga što je 
ostvarila najbolji plasman u istoriji Bosne i Hercegovine, po prvi put osigurala nastup na 
kvalifikacionom turniru za odlazak na Svjetsko košarkaško prvenstvo koje će se naredne 
godine održati u Australiji.

OK BiH je na vrijeme prepoznao kvalitet i kapacitet ženske košarkaške reprezentacije te je 
putem programa Olimpijske solidarnosti dao vjetar u leđa i  osigurao finansijsku podršku 
reprezentaciji u iznosu od 100.000 USD za četvorogodišnji period. Svrha programa je razvoj 
ženske košarke u BiH uz konačni cilj – plasman na Olimpijske igre Paris 2024.

Uvjereni smo da ova 
uspješna košarkaška 
priča neće biti kratkog 
vijeka te da će bh. 
selekcija, predvođena 
Maricom Gajić, Milicom 
Deura, Melisom 
Brčaninović, Nikolinom 
Babić, Mateom Tavić 
i ostalim izvrsnim 
košarkašicama uz 
fenomenalnu ‘’Bosanku 
sa Bahama’’ Jonquel 
Jones, duži vremenski 
period predstavljati 

respektabilnu košarkašku reprezentaciju spremnu i sposobnu i za najviše plasmane na 
najznačajnijim sportskim takmičenjima.

ŽENSKA KOŠARKAŠKA REPREZENTACIJA ISPISALA NOVU HISTORIJU BH KOŠARKE

ŽENSKA ODBOJKAŠKA REPREZENTACIJA SE PO PRVI PUT PLASIRALA NA
EVROPSKO PRVENSTVO A U CEV SREBRENOJ LIGI POSTALE ŠAMPIONKE

RUKOMETNA REPREZENTACIJA SE PLASIRALA NA EURO 2022!

Pobjedom u utakmici protiv 
selekcije Latvije, Ženska odbojkaška 
reprezentacija slavila je prvu, istorijsku 
kvalifikaciju na Evropsko prvenstvo u 
odbojci! 

EuroVolley 2021 je 32. izdanje Evropskog 
odbojkaškog prvenstva za žene koje 
će se održati u periodu od 18. augusta 
do 04. septembra 2021, a domaćini 
Prvenstva će biti Srbija, Bugarska, 
Hrvatska i Rumunija.

No tu nije kraj, odbojkašice Bosne i Hercegovine su savladale reprezentaciju Austrije 
i na taj način osvojile CEV Srebrenu ligu.

Utakmica puna preokreta je otišla u korist naših djevojaka koje su potvrdile sjajnu 
formu i pokazale da Bosna i Hercegovina zaslužuje svoje mjesto na odbojkaškoj 
mapi Evrope. 

ČESTITAMO reprezentaciji, Stručnom štabu i Odbojkaškom savezu BiH!

Rukometna reprezentacija Bosne i 
Hercegovine se drugi put u historiji 
plasirala na Evropsko prvenstvo. 
Naši reprezentativci su učestvovali 
i na posljednjem Evropskom 
prvenstvu 2020. godine koje je 
održano u Austriji, Norveškoj i 
Švedskoj.

U susretu u Grazu domaća selekcija 
je morala pobijediti kako bi se 
plasirala na Evropsko prvenstvo 

i to je uz blagu pomoć sudija uspjela ostvariti. Naša selekcija je u kvalifikacijama 
ostvarila pobjede protiv Estonije (21:19) i Austrije (27:21), dok je poražena od Njemačke 
dva puta (25:21 i 26:24), te po jednom od Estonije (24:21) i Austrije danas (27:23). 

Ovo je drugi put u historiji da se reprezentacija Bosne i Hercegovine plasirala na 
Evropsko prvenstvo.

Predstojeće Evropsko prvenstvo će biti održano od 13. do 30. januara 2022. godine u 
Mađarskoj i Slovačkoj, a na njemu će nastupiti 24 ekipe.
 
Izvor tekst i foto: Rukometna reprezentacija BiH

https://www.facebook.com/rukometnareprezentacijabihofficial

AMEL TUKA NAJBOLJI EVROPSKI ATLETIČAR U SVOJOJ KATEGORIJI
Najbolji bosanskohercegovački atletičar Amel Tuka 
nalazi se na čelu evropske liste takmičara na 800 
metara.

Amel Tuka već godinama je najbolji bh. atletičar, ali 
i među najboljima u svojoj kategoriji u svijetu, pa je 
tako trenutno na vrhu rang liste najboljih 800-metraša 
u Evropi.

Bh. atletičar je na prvom mjestu sa 1377 bodova, a 
prati ga Adam Kszczot (Poljska) sa 1319, te Elliot Giles 
(Velika Britanija) sa 1309 bodova.

Podsjetimo, Tuka je u dobroj formi, pa je tako prije dvije sedmice trijumfovao na 
atletskom mitingu u italijanskoj Savoni sa vremenom 1.47,86  (SC Sport).

Amel Tuka je dugogodišnji stipendista OK BiH i prvi je bh. sportista koji se kvalifikovao 
na Olimpijske igre Tokio 2020. OI Tokio 2020 počinje za manje od 20 dana, a Amelu 
će to biti drugi nastup na najvećoj svjetskoj smotri sporta.

Čestitamo na uspjehu i želimo sportsku sreću u završim pripremama za Olimpijske 
igre!

SJAJNA SEZONA LEJLE TANOVIĆ 12. NA SVJETSKOJ RANG LISTI! 
11. NA EVROPSKOM PRVENSTVU U ŠVAJCARSKOJ I 1. NA C1 UTRCI U ČEŠKOJ

Lejla Tanović je nastupom na Evropskom prvenstvu u XCM disciplini u Švajcarskom 
Evolene-u, zauzela visoko 11. mjesto, što je najbolji rezultat ikada za BiH na evropskoj 
sceni.

Naša najbolja biciklistkinja je vozila stazu dužine 70km sa 3.420m visinske razlike i 
najvećim usponom na visinu od 2500m!

Lejla je osvojila i UCI C1 utrku u Češkoj, a dan nakon utrke u Češkoj nastupila je na 
utrci Premijer lige BiH, na kojoj je, također, osvojila prvo mjesto.

Tanović je nakon sjajnih 
rezultata napredovala na 
svjetskoj listi biciklistkinja 
za 11 pozicija i sada 
zauzima visoko 12. mjesto. 
Naredno takmičenje na 
koje naša reprezentativka 
ide je UCI HC kategorija  u 
Italiji, a koja predstavlja 
jednu od najtežih utrka u 
Evropi.

Čestitamo i srećno!

BRKIĆ OSTVARIO HISTORIJSKI USPJEH I SA ĆAĆIĆEM
UŠAO U ČETVRTFINALE ROLAND GARROSA
Tomislav Brkić je ispisao 
historiju bh. tenisa. Naš teniser 
je ušao u četvrtfinale Roland 
Garrosa u dublu sa Nikolom 
Ćaćićem.

Brkić, 66. dubl igrač svijeta 
i Ćaćić (53.) su u osmini 
finala savladali favorizovane 
Simonea Bolellija (54.) i 
Maxima Gonzaleza (42.) 
rezultatom 2:0 u setovima 
nakon samo sat i 15 minuta 
igre. Čestitamo!

TUKA I PEZER U VRHU DIJAMANTSKE LIGE DOHA 2021

Amel Tuka je u nastupu na Dijamantskoj ligi u Dohi istrčao svoje najbolje 
vrijeme sezone 1:44.76 i osvojio četvrto mjesto, dok je naš bacač kugle, Mesud 
Pezer, hicem 20.01m osvojio šesto mjesto.

Naši najbolji atletičari će za manje od 20 dana nastupiti na Olimpijskim 
igrama u Tokiju. Upravo Tuka i Pezer su prvi bh. sportisti koji su se još 2019. 
godine kvalifikovali na OI Tokio.

Čestitke našim olimpijcima i puno sreće u završnim pripremama za najveću 
svjetsku smotru sporta!

JUDO | BOŽIDAR VUČUREVIĆ BRONZANI NA EVROPSKOM KUPU SARAJEVO 2021

Na Evropskom kupu za juniore, koji se održao u 
Sarajevu u organizaciji Džudo saveza BiH, Božidar 
Vučurević je osvojio bronzanu medalju! Nakon 
četiri pobjede i jednog poraza u borbi za treće 
mjesto, Vučurević je pobijedio Francuza Emira 
Janfaouija.

Džudo savez Bosne i Hercegovine je imao poseban 
izazov u organizaciji ovog međunarodnog 
dvodnevnog takmičenja, ali Evropska džudo 
unija je sa punim povjerenjem dodijelila ponovno 
pokretanje takmičenja za najbolje juniore Evrope, 

nacionalnom savezu BiH. 
Učestvovalo je 267 takmičara 
iz 24 evropske zemlje.

Čestitamo takmičaru i Džudo 
savezu na još jednoj uspješnoj 
organizaciji međunarodnog 
takmičenja - Junior European 
Judo Cup Sarajevo 2021!

DEA HERDŽELAŠ OSVOJILA DVA TURNIRA - ŠIBENIK I VILNIUS

Najbolje rangirana bosanskohercegovačka teniserka 
na WTA listi Dea Herdželaš upisala je još jednu ITF 
futures titulu. 

Na ITF turniru nagradnog fonda 15 000 $  održanom 
od 17. do 23.05.2021. godine u Šibeniku (Hrvatska) 
u veoma neizvjesnim i teškim mečevima Dea je 
pokazala  najbolji nivo tenisa i zasluženo osvojila prvo 
mjesto. U finalnom meču koji je trajao preko dva 
sata Dea Herdželaš je pobijedila Češku igračicu Darju 
Widmanovu rezultatom 6/2, 3/6, 6/4.

Naša najbolja teniserka, osvojila je i ITF W15 turnir koji 
je održan u Vilniusu (Litvanija). 

Dea Herdželaš trenutno zauzima 405. poziciju na WTA 
listi.

Iskrene čestitke na osvojenim titulama!

Izvor tekst i foto: 
Teniski savez Bosne i Hercegovine

http://www.tsbih.ba/

DVIJE MEDALJE ZA BIH TAEKWONDO NA “MULTIEUROPEAN GAMES” U SOFIJI
Predstavnica Taekwondo kluba Sarajevo Ada 
Avdagić je u kategoriji juniora do 46 kg stigla 
do finala  pobjedama nad predstavnicama 
Španije, Poljske, Bugarske, te je u posljednoj 
borbi bila bolja od još jedne predstavnice 
Španije. Ema Kurić iz Taekwondo kluba 
Željezničar u kategoriji kadeta do 55 kg 
savladala je predstavnicu Hrvatske, dok je 
u borbi za finale poražena te tako osvojila 
bronzanu medalju. Na takmičenju su 

učestvovale 23 zemlje sa 160 klubova i 577 takmičara. Čestitamo!

ABEDIN MUJEZINOVIĆ ISTRČAO LIČNI REKORD NA MITINGU U CONEGLIANO-U (ITA)
Abedin je u utrci na 
800m sa vremenom 
1:46,05 min. osvojio treće 
mjesto na Atletskom 
mitingu u italijanskom 
gradu Conegliano. Ovom 
pobjedom Abedin se 
približio olimpijskoj normi. 

Čestitamo!

BH. BOKSERI OSVOJILI DVIJE MEDALJE NA BALKANSKOM PRVENSTVU U ZAGREBU

Zagreb je bio domaćin Balkanskog 
prvenstva u olimpijskom boksu, 

a BiH je učestvovala sa svojom 
seniorskom reprezentacijom i 
osvojila dvije medalje.

Alen Rahimić je u kategoriji do 
56 kg osvojio zlatnu medalju, a 
Jasmin Peštek u kategoriji +91 
kg bronzanu medalju. Ostvareni 
rezultati su evidentan pokazatelj 
uzlazne putanje kvaliteta bh. 
boksa.

Uz osvojena odličja, tokom ovog prvenstva organizovano je polaganje za bokserske 
sudije (zvanje sa prvom zvjezdicom). Sudije koje uspješno polože, imaju pravo suditi 
međunarodne turnire pod Evropskom i Svjetskom bokserskom federacijom. Bosna 
i Hercegovina je imala 5 sudaca – kandidata i svi su uspješno položili, te dobili status 
sudije sa prvom zvjezdicom.

Čestitamo osvajačima medalja, trenerima, sudijama i Bokserskom savezu BiH.

Seniorski reprezentativac Bosne i Hercegovine u brzom klizanju 
na kratke staze, Tarik Omeragić, nakon kondicionih priprema 
u Sarajevu, od 1. maja ove godine, u sklopu međunarodne 
saradnje belgijske, hrvatske i bh. reprezentacije, nalazi se 
na zajedničkim pripremama u Hasseltu (Belgija). Od 1. juna 
naš reprezentativac sa timovima Nizozemske, Francuske, 
Hrvatske, Belgije i Češke putuje na kamp u mjesto Font Romeu 
(Francuska), a od 15.6. do 15.7. Tarik će nastaviti sa treninzima 
u Zagrebu sa hrvatskim nacionalnim timom, jer u Belgiji u 
tom periodu neće biti leda. Nakon Zagreba ponovo se vraća na nastavak priprema 
u Hasselt. Pored Tarika, u kvalifikacijama za nastup na ZOI učestvuje i drugi naš 
reprezentativac, Edin Branković, koji se priprema prema svom planu i programu.

Savez klizačkih sportova Bosne i Hercegovine očekuje od naših reprezentativaca 
da se dobro pripreme, kako bi na 4 svjetska kupa imali uspješan nastup. Pravilo 
Međunarodne klizačke unije (ISU) je da 32 najbolje rangirana brzoklizača na 
navedenim svjetskim kupovima, učestvuju na ZOI.

PRIPREME I REGIONALNI TEHNIČKI KURS ZA TRENERE UMJETNIČKOG KLIZANJA 
SARAJEVO 2021

Klizački par Ekaterina Mitrofanova i Vladislav Kasinskij, 
nedavno su postali bh. reprezentativci i članovi Saveza 
klizačkih sportova Bosne i Hercegovine, boravili su u 
Sarajevu, gdje su se pripremali za naredna takmičenja, 
zajedno sa ostatkom bh. reprezentacije. 

Mitrofanova i Kasinskij su bivši juniorski prvaci svijeta i od njih 
i u seniorskoj konkurenciji Savez očekuje dobre rezultate. 

Ovaj klizački par, posljednji dan boravka u BiH, imao je priliku da posjeti OK BiH, 
gdje ih je primio generalni sekretar dr. sci Said Fazlagić i tom prilikom, poželio im je 
uspješan nastavak klizačke karijere sa akcentom na kvalifikacije za nastup na ZOI 
2022, te JGP u Slovačkoj. Mitrofanova i Kasinskij zahvalili su se OK BiH na ukazanom 
povjerenju i podršci pri sticanju bh. državljanstva.

U periodu od 18.06.2021 do 25.06.2021 godine, u organizaciji Olimpijskog komiteta 
Bosne i Hercegovine i Saveza klizačkih sportova  Bosne i 
Hercegovine, a pod pokroviteljstvom Olimpijske solidarnosti, 
u Sarajevu će se održati Regionalni tehnički kurs za trenere 
umjetničkog klizanja Sarajevo 2021. Priliku da steknu nova 
znanja i iskustva imat će mladi treneri iz Bosne i Hercegovine, 
Hrvatske i Srbije. Kurs će biti vođen od strane stručnjaka 
Međunarodne klizačke unije (ISU), a njime je obuhvaćena 
edukacija trenera na ledu i van leda, sa posebnim osvrtom na 
poznavanje pravila i Anti-Doping procedura.

 SAVEZI

PRIPREME BH REPREZENTATIVACA U BRZOM KLIZANJU

Državno Seniorsko Prvenstvo održano je 26. juna 
2021. u dvorani Zetra, u Sali KDT Bosna, u organizaciji 
klubova Sidro, Neretva i IsANEH i naravno Saveza 
Dizača Tegova Bosne i Hercegovine.  Obzirom na 
mjere protiv COVID-19, i ovo takmičenje je održano 
pod specijalnim uvjetima, ali pri tom, ne narušavajući 
pravila Olimpijskog dizanja tegova.  

Takmičenje je održano bez prisustva publike, bez 
prisustva TV i novinskih kuća, sa  minimalnim 
brojem neophodnog rukovodstva takmičenja, 
kao i sa minimalnim brojem takmičara i trenera 
istovremeno u Sali, odnosno, ni u jednom momentu 
u Sali nije boravilo više od 15 osoba istovremeno, što je omogućilo potrebnu distancu 
između pojedinaca.  Više informacija možete potražiti OVDJE.

SENIORSKO DRŽAVNO PRVENSTVO U DIZANJU TEGOVA

08. maja 2021. godine u Grudama je 
održano Cheerleading prvenstvo Bosne i 
Hercegovine. Ovo je prvi put da se održalo 
prvenstvo otkako je Cheerleading savez 
Bosne i Hercegovine primljen u članstvo 
Olimpijskog odbora BiH.  

Samo prvenstvo otvorio je predsjednik 
Olimpijskog odbora Bosne i Hercegovine 
gospodin Marijan Kvesić. Na prvenstvu je 

sudjelovalo preko 500 sportaša. Dio njih sudjelovao je uživo online. 

Prvenstvo se održalo pod pokroviteljstvom Općine Grude. Na samom prvenstvu 
izabrane su sportašice koje bi trebale 2022. godine predstavljati Bosnu i Hercegovinu 
u dvije discipline na Svjetskom cheerleading prvenstvu u Americi. U reprezentaciju 
su izabrane Nikolina Čolak, Antonija Jozeljić, Natalija Galić, Valentina Kraljević, Stela 
Mandić dok je u stožeru 
Dajana Markotić. Ostala 
mjesta u reprezentaciji biti 
će naknadno odlučena. 

30.06.2021. je u prostorijama 
Olimpijskog komiteta BiH 
upriličena i dodjela opreme 
za Cheerleading savez BiH. 
Oprema je dodijeljena u 
sklopu projekta pomoći 
savezima OK BiH. 

CHEERLEADING PRVENSTVO BOSNE I HERCEGOVINE I DODJELA OPREME

https://www.sdtbih.isaneh.com/

Sara Bejdić i Najla Muradbegović našle su se među 300 
gimnastičarki iz 37 država.

Evropsko Prvenstvo RG je ujedno i posljednja prilika za 1 
( jednu) Seniorku i 1 (Jedan tim grupnih vježbi) za Olimpijske 
igre Tokio 2021.

Ujedno je GSBiH 30.05.2021 godine u Banja Luci održao 
Prvenstvo BiH u Ženskoj i Muškoj Sportskoj Gimnastici za 
2021.

 

Sejfo Šehović je u Ukrajini, Odesi osvojio 
dvije zlatne medalje i dva pehara u 
disciplinama squat i deadlift.

“Dobio sam poziv za Mr. Olympia u 
oktobru na Floridi. Limitiran je broj 
poziva. Dobio sam poziv jer sam 
postigao normu na kvalifikacijama sa 
71 kilogram moje težine podigao sam 
270 kilograma na Arnold Classicu i tako 
stekao pravo učešća na Mr. Olympiji”, 
istakao je Šehović.
Izvor: radiosarajevo.ba

REPREZENTACIJA RITMIČKE GIMNASTIKE (SENIORI) BIH UČESTVOVALA JE NA
EVROPSKOM ŠAMPIONATU RG 2021 , VARNA - BUGARSKA

ADNAN ALAGIĆ POSTAO SVJETSKI PRVAK U FITNESSU I BODYBUILDINGU

Reprezentativac Bosne i Hercegovine u 
fitnessu i bodybuildingu Adnan Alagić iz 
Konjica osvojio je prvo mjesto na Svjetskom 
prvenstvu u fitnessu i bodybuildingu u 
kategoriji “Mr. Physique” u Koperu.

“Osjećaj je nevjerovatan, pogotovo što sam 
uspio da osvojim titulu svjetskog prvaka, koja 
po prvi put u historiji dolazi u BiH”, izjavio je 
Alagić nakon osvajanja svjetskog naslova. 
Alagić je dvostruki vicešampion svijeta i 
evropski šampion u fitnessu i bodybuildingu. 
Izvor: klix.ba

SEJFO ŠEHOVIĆ OSVOJIO DVIJE ZLATNE MEDALJE I DVA PEHARA NA EVROPSKOM 
PRVENSTVU U UKRAJINI

https://radiosarajevo.ba/sport/ostali-sportovi/bosanac-na-krovu-evrope-dva-zlata-za-sejfu-sehovica-u-ukrajini/422334
https://www.klix.ba/sport/adnan-alagic-postao-svjetski-prvak-u-fitnessu-i-bodybuildingu/210627026

OK BiH: Dosta vremena ste proveli sa našim košarkašicama, i sve vrijeme ste ih 
bodrili i bili podrška tokom EuroBasket-a. Sada kada su se utisci malo slegli, kakav 
je osjećaj poslije osvojenog historijskog 5. mjesta na EuroBasket-u? 

Razija Mujanović: Osjećaj je fenomenalan. Biti među pet najboljih u Evropi nije mala 
stvar. Sav naš uloženi trud i rad je dao rezultate. Sad na nas gledaju drugim očima u 
svijetu košarke.   

OK BiH: Član ste FIBA komisije za žene, i upoznati ste sa najnovijim dešavanjima i 
tokovima ženske košarke u Evropi. Vaše stručno mišljenje po pitanju budućnosti 
ženske košarke u BiH, da li među trenutnim reprezentativkama BiH možemo 
očekivati i Vašeg nasljednika, i jesu li su na pomolu neke nove mlade nade?

RM: Mi smo mlada ekipa i pred ovim djevojkama su tek veliki rezultati. Ovo prvenstvo 
je ogromno iskustvo za njih. Mi skautiramo naše djevojčice po cijelom svijetu i 
možete očekivati još neka nova imena u reprezentaciji u skorijoj budućnosti. Ja bih 
bila najsretnija da me svaka od ovih dvanaest djevojaka što su igrale na Eurobasketu 
nadmaši. Njihovo je da se bore i da rade, a u meni će uvijek imati iskrenu prijateljicu 
i oštrog kritičara.

OK BiH: Ne želimo biti skromni i zaista moramo naglasiti da je zasigurno Vaša pozicija 
tim menadžera uticala na fenomenalan rezultat Ženske košarkaške reprezentacije. 
Ono što nas sve zanima su početni koraci i kako ste uspjeli dogovoriti saradnju sa 
košarkašicama poput Jonquel Jones i Courtney Hurt?

RM: Svaka reprezentacija ima pravo da prijavi jednog naturalizovanog igrača. Mi 
smo prijavili našu Jones jer nam je trebao centar. A kako Jones i Hurt sa nama? 
Selektor Lojo je zaslužan za to. Pa najbolje su sa najboljima, valjda to tako treba da 
bude :)

INTERVJU SA... 

RAZIJOM 
MUJANOVIĆ

OK BiH: Cijela Bosna i Hercegovina je navijala za naše košarkašice, ali svi su bili 
oduševljeni igrom i žarom koji je iskazala Jonquel Jones. Da li je možemo očekivati 
i na kvalifikacijama za Svjetsko prvenstvo 2022? 

RM: JJ je pravi primjer kako se igra u najdražem dresu. Ako bude zdrava i spremna, 
naravno da će biti sa nama. Odlično se uklopila u našu “porodicu”.

OK BiH: Član ste komisije „Žena i sport“ Olimpijskog komiteta BiH. Ove godine su 
ženske reprezentativke zaista briljirale. 
Da li smatrate da se u BiH napokon više 
pažnje posvećuje i ženskom sportu, i 
na koji način možemo u budućnosti 
popularizovati i podržati ženski sport?

RM: Vrijeme je, pogledajte odbojkašice, 
plivačice, pa sad i košarkašice. Mi nosimo 
zastavu uzdignute glave. Potrebno je 
da se sistemski riješe stvari, a ne da 
moramo brinuti o svakim pripremama 
reprezentacije. Zakon o sportu je 
nakaradan, zaista. Država mora stati 
iza svojih selekcija ako želi medalje. 
Pogledajte kako je u regionu i sve će 
vam biti jasno. 

OK BiH: Rado ste viđen gost 
u Olimpijskom komitetu 
Bosne i Hercegovine, i 
jednom prilikom ste rekli da 
nam ne mogu nedostatni 
uslovi za treniranje biti 
izgovor, te da čak i dok ste Vi 
trenirali niste imali najbolje 
uslove. Možemo li reći da je 
rezultat Ženske košarkaške 
reprezentacije primjer 
toga, te da je u konačnici 
postignut mukotrpnim 
trudom i nevjerovatnim 
duhom zajedništva? 

RM: Mi smo zaista imali sve uslove na pripremama. Hvala svim našim spozorima i 
prijateljima. Ali da su djevojke dobro radile, jesu. Samo one znaju kako teške pripreme 
su prošle. Imali smo odličnog kondicionog trenera. Niko ne voli te suhe pripreme, 
nisam ih ni ja voljela dok sam aktivno igrala, ali bez njih se ne može napraviti rezultat. 
Još kad je atmosfera u ekipi sjajna, onda upala mišića brže prolazi :)

OK BiH: Kako Vi planirate provesti zasluženi odmor nakon sjajnog uspjeha :)

RM: Prvo ću da se naspavam, nisam spavala kako treba dva mjeseca, a onda u nove 
sportske pobjede!

STEPIN - ZAKORAČITE SA NAMA U NOVE MOGUĆNOSTI ZAPOŠLJAVANJA!
Projekat „Strenghtening The Employment Perspective in 
Disability Sport Sector - STEPin“ finansira se sredstvima 
Evropske unije u okviru IPA II Programa prekogranične 
saradnje Srbija - Bosna i Hercegovina 2014-2020 uz podršku 
Ministarstva za evropske integracije Vlade Republike Srbije 
i Direkcije za evropske integracije Bosne i Hercegovine. 
Sredstva namijenjena za sprovođenje projekta iznose 
141.347,73 EURa, a Evropska unija sufinansira u iznosu 
od 120.145,57 EURa. Tijelo za ugovaranje ovog projekta je 
Ministarstvo finansija, Sektor za ugovaranje i finansiranje 
programa iz sredstava Evropske unije (CFCU) Republike 
Srbije. 

STEPin je prvi koordinacijski projekat prekogranične saradnje 
za Olimpijski komitet Bosne i Hercegovine, a zajedno ćemo 
ga sprovoditi sa našim partnerima Paraolimpijski komitet 
BiH, Fakultet sporta i fizičkog vaspitanja Univerziteta u 
Novom Sadu i Taekwondo klub Zmaj iz Rume.  

Glavni cilj projekta je olakšati prilike zapošljavanja u sportu za osobe sa poteškoćama i 
pomoći u uspostavljanju novih usluga kroz transfer znanja i aktivnosti jobshadowing.  

ZAKORAČIte zajedno sa nama u realizaciju projektnih aktivnosti kroz koje ćemo: 

- Istražiti potrebe zapošljavanja u sektoru za sport za osobe sa poteškoćama 

- Kreirati nove prilike zapošljavanja u sektoru za sport za osobe sa poteškoćama 

- Razviti komplementarne edukativne sesije sa ciljem usvajanja novih vještina  

- Uspostaviti STEPin platforme za potrebe promocije novostečenih vještina i prilika 
zapošljavanja u sektoru za sport za osobe sa poteškoćama  

- Organizovati STEPin sajam za zapošljavanje 

Projekat traje 15 mjeseci i 
pozivamo Vas da posjetite 
Facebook stranicu STEPin 
projekta gdje ćemo 
objavljivati sve najnovije 
vijesti i aktivnosti projekta.

EU PROJEKTI

https://www.facebook.com/projectSTEPin
https://www.facebook.com/projectSTEPin

EVROPSKA SEDMICA SPORTA 2021 #BEACTIVE

 
HEJ HEJ HEJ!!! #BEACTIVE Olympic Day 

23. juna Olimpijski komitet Bosne i Hercegovine proslavio je Dan Olimpizma. Više 
od 150 djece učestvovalo je u osam sportova koji su bili na programu Olympic Day, i 
družili se sa BH Olimpijcima i vrhunskim sportistima.  

23. juni je također dan kada počinje i #BEACTIVE kampanja u okviru obilježavanja 
Evropske sedmice sporta, a za OK BiH ta kampanja je zvanično i otvorena na Olympic 
Day koji se održao u Tesliću. Događaju je prisustvovao i NJ.E. Ambasador Japana 
u BiH, koji se zajedno sa mladim učesnicima, okušao u sportovima koji su bili na 
programu, no evidentno je da je Ambasadoru najdraži sport, stoni tenis. 
 
Olimpijski komitet BiH ovim putem poziva sve sportske klubove i organizacije koje 
se bave, ili žele da učestvuju u aktivnostima povećanja bavljenja fizičkom aktivnošću 
i sportom, da popune upitnik OVDJE.   

Na ovaj način Olimpijski komitet BiH će moći napraviti kratko istraživanje, te na 
osnovu rezultata pomoći sportskim klubovima i organizacijama u učešću na 
Evropskoj sedmici sporta u BiH u organizaciji OK BiH. 

https://forms.gle/tQbjz26FmW9AL5Nk8 

Pratite nas na društvenim mrežama:
(klikom na ikone)

©2021. Olimpijski komitet Bosne i Hercegovine. Sva prava 
zadržana.

www.okbih.ba

Specijalnu zahvalnost dugujemo sponzorima i partnerima OK BiH.
Klikom na logo posjetite njihove oficijelne stranice.

ZAVIRITE U DRUŠTVENE MREŽE OK BiH (klikom na sliku)

https://okbih.ba/
https://www.bhtelecom.ba/
https://www.coca-cola.ba/bs/home/
https://gb3.ba/klubovi/
https://www.lutrijabih.ba/
https://number1.ba/
https://www.sarajevoosiguranje.ba/
http://www.toyota.ba
https://www.poliklinika-agram.ba/
https://www.facebook.com/OKBiH/photos/a.321148528227518/1494991467509879
https://www.instagram.com/p/CO2r1SBr690/?utm_source=ig_web_copy_link
https://www.instagram.com/p/CQaz55orN3A/?utm_source=ig_web_copy_link
https://www.facebook.com/OKBiH/
https://okbih.ba/
https://www.instagram.com/olimpijski_komitet_bih/
https://www.youtube.com/channel/UCrPFjqel9iEJRBOKUTRNRRw
https://www.youtube.com/channel/UCrPFjqel9iEJRBOKUTRNRRw/videos

IN MEMORIAM 

SJEĆANJE NA PREDSJEDNIKA OLIMPIJSKOG KOMITETA BIH SINIŠU KISIĆA 

06.05.2021. godine navršava se godina dana kako nas je napustio predsjednik 
Olimpijskog komiteta BiH Siniša Kisić.
  
Sa neizmjernom tugom i dubokim poštovanjem se prisjećamo velikog čovjeka, 
sportiste i prijatelja. Sebi svojstvenom snagom i energijom dao je nemjerljiv 
doprinos razvoju i ujedinjenju sportskog sistema Bosne i Hercegovine. Pomogao je 
da olimpijski pokret u BiH postane i ostane ono što je njegova suština - jedinstven, 
zajednički i u cilju sporta i sportaša. 

Legende ne umiru sve dok žive oni koji ih pamte, a mi tebe, tvoju dobrotu i plemenitost 
nikada nećemo zaboraviti! 
 

Olimpijski komitet Bosne i Hercegovine


